
Introducziun

Situaziun da partenza

Vacanzas da campadi én en moda. Avair cun
sai per usche dir sia atgna chasa e pudair deci-
der en moda flexibla, nua ch'ins pernottescha,
ademplescha in desideri dal temp actual. Sta-
biliments da campadi adempleschan in basegn
cumprova en in chantun ch'e caracterisa dal
turissem sco il Grischun. En tut il chantun datti
passa 40 campadis cun ina vasta purschida da
pussaivladads da pernottaziun. Las pernottazi-
uns sin campadis en creschidas ils ultims onns.

Per part vegnan rulottas staziunadas durant
I'entir onn sin campadis e duvradas sco
pitschnas abitaziuns da vacanzas. Ma i sa
mussa er ina tendenza a dapli flexibilitad.
Uschia datti il basegn da pudair prender en
locaziun al lieu stabiliments d'alloschi, senza
cumprar quels sez ed als transportar al lieu da
vacanzas. Empé da en l'atgna tenda u rulotta
dorman ins en alloschis concepids en moda
individuala e per lunga durada che sa chattan
sin campadis da l'atgna tscherna. Questa ten-
denza ha chaschunails ultims onns che la pur-
schida da chasettas da lain en furma d'in iglu
(pod-houses), da bungalows u da chamonas da
trekking e creschida. Er en il sectur dals indrizs
e da las infrastructuras sin campadis mussa la
tendenza en direcziun da confort. Stabiliments
da wellness e da sport, bogns ed ulteriuras
purschidas supplementaras dastgan daventar
in temails proxims onns. Per tegnair quint dals
basegns midads dals giasts amplifitgeschan ils
gestiunaris da campadis permanentamain lur
purschidas.

Cun quests svilups sa mida er il caracter d'in
campadi. Il svilup da stgettas plazzas per
passants a localitads per part surbajegiadas
cun chasas da vacanzas ¢ collia cun grondas
consequenzas territorialas che chaschunan
dumondas en reguard al princip da la plani-
saziun dal territori per separar territoris da
construcziun e territoris betg surbajegiabels.
Ed i resultan adina pli savens puncts cumina-
ivels cun differentas autras legislaziuns suror-
dinadas, tranter auter cun la lescha davart las
abitaziuns secundaras, cun l'ordinaziun davart
la protecziun cunter canera, cun l'ordinaziun
davart radiaziuns nunionisantas sco er cun la
lescha davart la protecziun da las auas.

Finamira dal fegl
d'infurmaziun

Il fegl d'infurmaziun orientescha las autori-
tads communalas da construcziun e da pla-
nisaziun, ils gestiunaris da campadis ed ils
projectants sco er terzas persunas davart las
cundiziuns generalas da la planisaziun dal ter-
ritori e davart las pretensiuns planisatoricas
ed architectonicas che ston vegnir adempli-
das. El sustegna I'administraziun communala
e chantunala en cas da dumondas concernent
projects da campadi, mussond, tge pass da
procedura e tge scleriments che ston vegnir
fatgs e tge fatgs che ston vegnir coordinads
cun tgi.



Tipologisaziun da las furmas da campadi

La noziun "campadi" descriva ina furma dal
turissem ch'e sa sviluppada permanentamain
vinavant e ch'é sa diversifitgadails ultims onns.
Il campar cumpiglia in vast dumber d'activi-
tads che han la finamira da passentar il temp
en la natira libra u en stabiliments ch'én previs
per il campar. En quest connex pernotteschan
las campadras ed ils campaders en tendas, en
rulottas, en autos-rulotta u en auters alloschis
da tal gener. llIs ultims onns & vegnida creada
la noziun dal glamping che designescha ina
furma luxuriusa dal campar (glamourous cam-
ping). Campadis datti en differentas furmas,
dal simpel pra cun in edifizi sanitar fin a sta-
biliments autamain confortabels cun restau-
rants, bogns, supermartga, plazzas da giugar
ed ulteriuras purschidas.

Ultra da las trais furmas da campadi che veg-
nan preschentadas en la tabella sin p. 3 e
ch'existan per il solit en il chantun Grischun,
datti anc ulteriuras purschidas da pernottaziun
che vegnan medemamain menziunadas en
connex cun la noziun campadi.

Campadi sin plazzas da parcar / plazza per
metter I'auto-rulotta: Sch'in lieu duai veg-
nir purschi regularmain per pernottaziuns en
agens autos-rulotta u en agens campers, p.ex.
sin plazzas da parcar d'hotels u da restaurants,
poi vegnir examina da conceder ina permis-
siun EOZ u ina permissiun da construcziun. Ina
permissiun & pussaivla mo per in'utilisaziun
sco campadi, novs edifizis u stabiliments u
midadas dal terren en connex cun I'utilisaziun

Las noziuns sin fund grisch én explitgadas
sin la pagina 16 dal fegl d'infurmaziun.

sco campadi na dastgan percunter betg vegnir
fatgs. Ils basegns dals giasts da locals sanitars,
d'alimentaziun e.u.v. ston pudair vegnir satis-
fatgs en las infrastructuras existentas.

«Campar selvadi»: Quai vul dir ina curta
dimora eniil liber p.ex. champ da tendas d'or-
ganisaziuns da giuvenils u d'autras organisazi-
uns. La vischnanca € autorisada da scumandar
quai u da permetter quai cun ina permissiun
correspundenta. Er per tals fatgs sto tranter
auter vegnir observada la tematica dals privels
da la natira (guardar er il suandant Chapitel
concernent ulteriurs aspects che ston vegnir
resguardads cun planisar in campadi p. 14s.).

Campadi en il rom da I'agroturissem: In bain
puril che ha in manaschi agricul, ha la pussa-
ivladad en il senn da l'agroturissem da por-
scher sin il center da gestiun er furmas da
pernottaziun sumegliantas al campar. Ulteri-
uras infurmaziuns en chaussa chattais Vus sin
il fegl d'infurmaziun Agroturissem dal UST GR
dal december 2012 resp. sin il fegl d'infurma-
ziun Plazzas da staziunament sin manaschis
agriculs da l'avrigl 2021.

Campadis sumegliants a resorts: Las preten-
siuns a vitgs da vacanzas, che sumeglian in
campadi, u a cumplexs d'hotel, che han allo-
schis explotads turisticamain en furma p.ex.
d'autos-rulotta gronds, en fixadas en il plan
directiv chantunal (PDChant) en il chapitel
5.2.5 "Territoris per alloschament turistic".



furmas da campadi

pussaivladads descripziun curta

procedura

documents

remartgas

En la suandanta tabella én tipologisadas furmas da campadi pussaivlas:

campadi da passants

campadi maschada

campadi da residenza

Campadi cun ina infrastructura neces-
saria per il manaschi e cun la pli gronda
part da plazzas per passants.

Campadi cun ina infrastructura neces-
saria per il manaschi. Maximalmain la
mesadad da la surfatscha dal campadi
stat a disposiziun per plazzas perma-
nentas

Campadi cun surtut plazzas permanen-
tas. Quellas pon er servir a I'abitar per
in tschert temp, sch'ellas correspundan
als criteris d'in alloschi sumegliant ad in
campadi.

Max. 20% plazzas permanentas
Edifizis e stabiliments necessaris per il
manaschi

Midadas dal terren en pussaivlas

Max. 50% plazzas permanentas
Edifizis e stabiliments necessaris per il
manaschi

Midadas dal terren én pussaivlas

Max. 80% plazzas permanentas

Edifizis e stabiliments necessaris per il
manaschi ed ulteriurs edifizis e stabili-
ments che servan al diever turistic (p.ex.
stabiliment da wellness, fitness, local da
seminari).

Midadas dal terren én pussaivlas

procedura PDReg (per regla*)
procedura PU

procedura EOZ u procedura per la per-
missiun da construcziun

procedura PDReg procedura PU
procedura EOZ u procedura per la per-
missiun da construcziun

procedura EOZ u procedura per la per-
missiun da construcziun

procedura PDReg
procedura PU

procedura per la permissiun da const-
rucziun

concept

planisaziun d'utilisaziun incl. urden da
campadi e plan da campadi

dumonda da construcziun / dumonda
EOZ

concept

planisaziun d'utilisaziun incl. urden da
campadi e plan da campadi

dumonda da construcziun / dumonda
EOZ

concept

planisaziun d'utilisaziun incl. urden da
campadi e plan da campadi

dumonda da construcziun

La zona da campadi vegn determinada
en la planisaziun d'utilisaziun per regla
sco zona da I'utilisaziun fundamentala
(zona betg surbajegiabla) u sco zona
betg surbajegiabla surpostada.

Quests campadis predomineschan

en il chantun Grischun. Savens na sa
chattan els betg directamain sper ils
abitadis, mabain ordaifer en moda in zic
periferica.

* En cas da campadis pitschens (5000m? fin max.
7000m?) na sto betg vegnir fatg in PDReg.

La zona da campadi vegn determinada
en la planisaziun d'utilisaziun per regla
sco zona da I'utilisaziun fundamentala
(zona betg surbajegiabla) u sco zona
betg surbajegiabla surpostada.

Questa furma da campadi demussa gia
tschertas structuras d'abitadi. Pervia da
quai sto adina vegnir fatga ina procedura
dal plan directiv e campadis novs ston
adina sa restrenscher a lieus che cunfi-
neschan cun zonas da construcziun.

En resp. sper I'abitadi vegn la zona da
campadi determinada en la planisaziun
d'utilisaziun sco ina zona da construc-
ziun (g.v.d. sco extensiun dal territori
d'abitadi).




Premissas da la planisaziun dal territori

Planisaziun directiva
regiunala

Emprimas premissas per far in campadi nov
u per engrondir essenzialmain in campadi
existent vegnan stgaffidas da las regiunas en
il rom da la planisaziun directiva regiunala.
Ils campadis vegnan integrads en in concept
subregiunal u regiunal sco er analisads ed exa-
minads tranter auter sut ils aspects da la cun-
tanschibladad e dal traffic, da la qualificaziun,
da la concepziun, dals giavischs da protecziun
e da la capacitad economica.

La qualificaziun dal lieu planisa vegn cumpro-
vada en spezial er areguard la segirezza cunter
privels da la natira u areguard la cuntanschib-
ladad ed i vegn fatg in giudicament general
dals conflicts d'utilisaziun pussaivels (guaud,
protecziun da la natira e da la cuntrada, topo-
grafia).

Ina cumprova dal basegn mussa il svilup da fin
ussa dals campadis en la regiun, la purschida
giavischabla sco er il basegn d'investiziun e
da surfatscha.

Campadis pitschens cun ina infrastructura
simpla na dovran nagina planisaziun direc-
tiva regiunala, sch'els na surpassan betg ina
grondezza da 5000 m? fin 7000 m? e sch'els
vegnan construids en il rom da la planisaziun
d'utilisaziun per promover il turissem rural.

Planisaziun d'utilisaziun

In‘ulteriura premissa per realisar campadis
e la planisaziun d'utilisaziun (planisaziun
locala) da la vischnanca. Per il campadi vegn
determinada — en il plan da zonas —ina zona
da campadi sco zona da l'utilisaziun funda-
mentala (zona betg surbajegiabla) u sco zona
betg surbajegiabla surpostada. In'excepziun
e il campadi da residenza, per il qual vegn
determinada per ['utilisaziun fundamentala
ina zona da construcziun che cunfinescha cun
I'abitadi existent.

En la lescha da construcziun vegn francadaina
disposiziun da zona correspundenta, tranter
auter cun designar l'eventuala quota da plaz-
zas permanentas.

La disposiziun da la lescha da construcziun per
la zona da campadi sa drizza tenor la suan-
danta disposiziun da model d'ina lescha da
construcziun:




Lescha da construcziun,
zona da campadi

|1

|4

|5

La zona da campadi & destinada per
campadis. Admess én mo edifizis e sta-
biliments ch'en necessaris per il manas-
chi sco indrizs sanitars, stabiliments da
vendita e da provediment.

IIs edifizis, ils stabiliments e las emplan-
taziuns ston s'integrar bain en la cun-
trada.

Per garantir l'urden territorial en la
zona da campadi dovriin urden da cam-
padi ed in plan da campadi. Plinavant
€ necessaria ina permissiun da mana-
schi da la suprastanza communala. La
permissiun da manaschi vegn conce-
dida mo, sche tut ils indrizs sanitars
necessaris sco er ils stabiliments per
I'allontanament da l'aua malnetta en
en funcziun a chaschun da sia avertura.

Il staziunament permanent da rulottas,
d'autos-rulotta, da tendas u d'implants
sumegliants & permess sin maximal-
main <cifra> pertschient da las plazzas
purschidas. Dal rest valan las prescrip-
ziuns da l'urden da campadi respectiv
e dal plan da campadi.

Champs da tendas a temp limita e
singulas parcellas dal campadi che
na pretendan naginas mesiras archi-
tectonicas, pon vegnir permess da la
vischnanca ordaifer la zona da campadi.

Sch'i dovra novs stabiliments d'avertura, sco
p.ex. in access u il provediment d'aua/l'allon-
tanament d'aua persa, vegn quai fixa en in
plan general d'avertura.

La concepziun da campadis vegn fixada en
in plan general da furmaziun u a maun d'in
plan da campadi en cumbinaziun cun in urden
da campadi. Quests documents mussan, tge
edifizis e tge stabiliments ch'en previs per tge
intent en tge lieu.



Plan da campadi

Il plan da campadi cumplettescha e precise-
scha la planisaziun d'utilisaziun. El mussa l'ar-
ranschament ed il concept raschunaivel da las
suandantas utilisaziuns:

| access e parcadis

| avertura da l'areal, edifizis e parcellas da
campar

| lieus dals edifizis auts sco edifizi da manas-
chi, stabiliments da dismessa, installaziuns
sanitaras, posts per rimnar il rument e.u.v.

| areal per plazzas per passants, differenzia
tranter plazzas per tendas e plazzas per
rulottas e per autos-rulotta

| areal per plazzas permanentas

| secturs per stabiliments da gieu e da recre-
aziun

| midadas dal terren, furmaziun dal terren
ed emplantaziun

| clasiras (saivs)
El mussa ultra da quai, co ch'i vegn garantida

ina integraziun optimala en la cuntrada sco er
ina furmaziun plaschaivla.

Legende

Illustraziun: exempel d'in plan da campadi



Campingordnung

L'urden da campadi cumplettescha e precise-
scha la planisaziun d'utilisaziun e definescha
en spezial la furma previsa dal campadi e las
plazzas d'alloschament respectivas. El fixescha
er — ensemen cun il plan da campadi — las
dimensiuns e la concepziun dals edifizis. En
quest connex vegnan resguardads oravant
tut ils interess publics e privats sco er l'integ-
raziun en la cuntrada architectonica ed en la
cuntrada reala. En l'urden da campadi ston
esser reglads minimalmain:

| La furma dal campadi e la quota da plaz-
zas per passants resp. da plazzas perma-
nentas: L'attribuziun dal campadi ad ina
furma da campadi vegn fatga tenor il fegl
d'infurmaziun qua avant maun. Cun quai
vegni fixa il medem mument, tge infra-
structura e tge mesiras architectonicas
ch'en pussaivlas. La quota da plazzas per-
manentas, g.v.d. da plazzas che vegnan
duvradas dapli che 30 dis da la medema
furma da pernottaziun, sto vegnir fixada
en pertschients da la surfatscha totalach'e
previsa per las differentas pussaivladads
da pernottaziun. La grondezza da la part
procentuala maximalmain admessa da las
plazzas permanentas dependa da la furma
da campadi tenor la p. 3 dal fegl d'infur-
maziun.

| Dimensiun d'alloschis permanents resp.
da plazzas permanentas: Differents geners
d'alloschis resp. da plazzas permanentas
cun differentas dimensiuns ston vegnir
designads cun agid dal plan da campadi e
menziunads en |'urden da campadiin adin
tenoril gener da l'alloschi resp. da la plazza
permanenta. Pussaivlas én maximalmain
las mesiras d'alloschis sumegliants ad in
campadi en il senn dal fegl d'infurmaziun.

| Temps da manaschi (stagiun): | sto vegnir
fixa, sch'il campadi e avert durant I'entir
onn u mo durant las stagiuns.

L'urden da campadi ed il plan da campadi veg-
nan elavurads, examinads e mess en vigur en
la procedura da la planisaziun d'utilisaziun u
en il senn d'in plan d'areal spezial tenor l'art.
46 LPTGR.

En cas d'in campadi nov ston tut en tut vegnir
elavurads ils suandants documents en la pro-
cedura da la planisaziun d'utilisaziun (revisiun
parziala da la planisaziun locala):

| plan da zonas (zona da campadi)

| lescha da construcziun (disposiziuns con-
cernent la zona da campadi)

| plan da campadi (arranschament e con-
cept) ed urden da campadi (furma dal
campadi, dimensiun e concepziun, temps
da manaschi)

| eventualmain plan general d'avertura (sta-
biliments d'avertura)

Procedura per la permissiun
da construcziun

Cun l'approvaziun da la planisaziun d'utilisa-
ziun (revisiun parziala da la planisaziun locala)
tras la regenza vegn stgaffida la basa per
approvar en total (permissiun da construcziun
globala) uin adinils edifizis ed ils stabiliments
fixads en il plan da campadi. En cas da zonas
da campadi ch'en vegnidas determinadas sco
zonas betg surbajegiablas (p.ex. en cas d'in
campadi da passants u en cas d'in campadi
maschada) sto vegnir examina il project da
construcziun en il rom d'ina procedura EOZ,
en cas da campadis da residenza (zonas da
construcziun) vegn fatga ina procedura per la
permissiun da construcziun entaifer las zonas
da construcziun.



Midadas da campadis existents e
proceduras correspundentas

Midadas da campadis che pertutgan l'urden
fundamental (plan da zonas, LC, PGF) preten-
dan ina revisiun parziala da la planisaziun
d'utilisaziun e suenter ina procedura per la
permissiun da construcziun.

Exempels:
| engrondiment da la zona da campadi

| midada da las surfatschas da las parcellas
da campar cun consequenzas per |'urden
fundamental (p.ex. midada d'in campadi
maschada ad in campadi da residenza)

| en ina zona da campadi senza areal per
plazzas permanentas duain vegnir pur-
schids da nov per intents da locaziun bun-
galows u chasettas da lain en furma d'in
iglu (pod-houses)

| adattaziun d'in areal per edifizis e stabi-
liments necessaris per il manaschi ch'e
determina en il PGF

| novas plazzas da parcar ordaifer il sectur
determina en il PGF

Documents:

ev. plan da zonas, lescha da construcziun,
plan general da furmaziun (PGF) u plan da
campadi ed urden da campadi, dumonda da
construcziun

Midadas da campadis che correspundan al
plan da zonas ed a la lescha da construcziun,
ma betg a l'urden da campadi resp. al plan
da campadi p.ex. pertutgant la grondezza,
la situaziun u la concepziun, pon vegnir trac-
tadas en il rom d'ina planisaziun d'areal tenor
I'art. 46 LPTGR. Questa procedura vegn er
applitgada, sch'in campadi na dispona anc
betg d'in PGF u d'in plan da campadi cun
urden da campadi.

Exempels:

| midada d'utilisaziun da las parcellas da
campar per passants a plazzas permanen-
tas entaifer la surfatscha permessa tenor
la lescha da construcziun

| engrondiment dals secturs da parcar
| novs stabiliments da sport

| alloschis supplementars per intents da
locaziun

Documents:
plan da campadi ed urden da campadi,
dumonda da construcziun

Infurmaziun:

Las midadas planisadas ston correspunder
a la lescha da construcziun. Cas cuntrari
ston vegnir adattads la lescha da construc-
ziun ensemen cun il plan da campadi e cun
I'urden da campadi en il rom d'ina revisiun
parziala da la planisaziun d'utilisaziun.



Pitschnas midadas da campadis che corre-
spundan a l'urden fundamental pon vegnir
tractadas en la procedura EOZ resp. en la
procedura per la permissiun da construcziun.

Exempels:

| renovaziun ed engrondiments moderads
dals edifizis e stabiliments existents ch'en
necessaris per il manaschi

| renovaziun dals stabiliments d'alloschi exis-
tents (guardar er il chap. "possess actual")

| midadas da las surfatschas da las parcellas
dal campadi entaifer ils areals correspun-
dents (p.ex. midadas dal terren, avertura
cun electricitad, cun aua, allontanament
da l'aua persa)

Documents:
dumonda EOZ resp. dumonda da construc-
ziun

Edifizis e stabiliments admess

Chaussas generalas

lls campadis en savens lunsch davent dals terri-
toris d'abitadi. Per satisfar als basegns actuals
dal turissem da campadi vegnan savens offrids
sin campadis er bungalows, chasettas da but,
jurtas ed ulteriurs indrizs d'alloschament. Quai
en stabiliments permanents che pon vegnir
dads a tschains per di u per emna. Per che
quests edifizis na sutmineschian betg il princip
da separaziun sco er las disposiziuns da l'art.
15 LPT pertutgant la situaziun e la grondezza
da las zonas d'edifizis d'abitar, vegnan — tenor
la pratica —admess edifizis «che sumeglian in
campadi» en ina dimensiun subordinada (cf.
Lescha da construcziun e tabella Furmas da
campadi). Tals edifizis dovran ina permissiun
da construcziun. En il rom da la procedura
per la permissiun da construcziun stoi vegnir
examina, sch'il project da construcziun corres-
punda a las prescripziuns da la planisaziun dal
territori ed a las prescripziuns da construcziun
da dretg public da la legislaziun communala,
chantunala e federala.

Edifizis e stabiliments
necessaris per il manaschi

En ina zona da campadi eén da princip tut ils
edifizis e stabiliments ch'én necessaris per
manar il campadi, confurms a la zona. Da
quests edifizis fan part particularmain ils ind-
rizs sanitars, ils locals d'administraziun ed ils
locals da vendita (p.ex. biro, kiosc, restaurant)
sco er ils stabiliments d'avertura. Tut tenor la
furma dal campadi pon vegnir permess ulte-
riurs edifizis e stabiliments, sco per exempel
plazzas da sport e da gieu ubain in bogn avert
e.u.v. La necessitad dal singul edifizi u stabi-
liment sto vegnir examinada en il cas singul.

Stabiliments d'alloschi

Sco stabiliments d'alloschi en zonas da cam-
padi valan tut ils edifizis e stabiliments che
servan a metter a disposiziun ina infrastruc-
tura da pernottaziun per ils giasts dal campadi.
Da quests stabiliments fan part las plazzas da
staziunament (las uschenumnadas plazzas per
passants), sin las qualas ils giasts dal campadi
pon plazzar lur atgnas tendas, lur rulotta u lur
autos-rulotta. Questas plazzas pon esser cun
u senza colliaziun d'electricitad e d'aua ed ils
giasts sa trategnan la mo durant in curt temp.




Plinavant datti stabiliments d'alloschi che
vegnan installads duraivlamain dals mana-
ders dals campadis u da terzs offerents e che
vegnan dads a tschains per di u per emna.
L'offerta e diversa e tanscha da la pitschna
chasetta da but sur jurtas fin ad autos-rulotta
gronds da differenta grondezza (plazza per-
manenta). Sco plazzas permanentas vegnan
designadas er las plazzas da staziunament che
vegnan dadas a tschains per stagiun u per onn
e ch'én occupadas cun rulottas privatas.

Sco menziuna al cumenzament cumpiglia il
campadi activitads e pernottaziuns en la libra
natira e savens lunsch davent dal territori
d'abitadi. Perquai én stabiliments d'alloschi
permess en ina zona da campadi mo, sch'els
correspundan a la natira ed a la caracteristica
dal campar. Quai e da princip il cas tar las
plazzas per passants. Per alloschis sin plazzas
permanentas dovri ina definiziun exacta. Il
fegl d'infurmaziun qua avant maun discurra
d'in «alloschi che sumeglia in campadi», sche
I'alloschi ademplescha las premissas menziu-
nadas qua sutvart:

| nagina platta da fundament

| surfatscha da basa (surfatscha d'abitar)
fin max. 25 m?

| moin plaun, autezza da I'edifizi max. 3,80
m (en cas da tetgs plats max. 2,80 m)

| avantcorps max. 5 m lungs e 2,5 m lads;
sco avantcorps valan per exempel avant-

tendas, avantcorps fixs averts e pergolas

| pavigliuns u chistas d'urdains da max. 2 m?

Quests «alloschis che sumeglian in cam-
padi» sin plazzas permanentas én pussaivels
en campadis maschadads u en campadis da
residenza. En 'urden fundamental ston veg-
nir determinadas surfatschas respectivas per
quest intent.

Cumpatibilitad cun
la Lescha davart las
abitaziuns secundaras

En las vischnancas, en las qualas la quota d'ab-
itaziuns secundaras e sur 20 pertschient, na
dastgan — tenor la Lescha davart las abitazi-
uns secundaras — vegnir permessas naginas
novas abitaziuns secundaras. Excepta da
quest scumond én tranter auter construczi-
uns moviblas, perquai che talas na valan betg
sco abitaziuns en il senn da la Lescha davart
las abitaziuns secundaras, sco er abitaziuns
explotadas turisticamain tenor I'art. 7 al. 2 lit.
b LAS. En cas d'alloschis plazzads u installads
permanentamain sin campadis sa tschenta
la dumonda, sch'els valan sco construcziuns
moviblas u sco abitaziuns.

Da princip en las construcziuns moviblas da
magari pitschna dimensiun en cumpareglia-
ziun cun ils campadis ed er betg fixas e colli-
adas permanentamain cun il terren, pia pon
ellas er puspe vegnir allontanadas plitost svelt.

Rulottas ed autos-rulotta vegnan classifitgads
sco bains movibels e n'én pia da princip betg
suttamess — independentamain da la durada
da lur plazzament — a la LAS. La premissa per
guai e dentant, ch'els sajan abels per il traffic,
p.ex. cun mantegnair ils numers d'immatri-

culaziun e senza als plazzar cun ina colliaziun
fixa permanenta cun il terren (platta da fun-
dament, paraids che sumeglian ad in edifizi).

Chasettas da but ed auters alloschis pli pit-
schens installads fixamain na possedan savens
naginas cuschinas, uschia ch'els na valan
medemamain betg sco abitaziun en il senn
da la Lescha davart las abitaziuns secundaras.

Alloschis sco autos-rulotta gronds, che vegnan
plazzads cun l'intenziun d'avair ina colliaziun
fixa u permanenta cun il terren (p.ex. platta
da fundament), n'en betg in «bain movibel»
ed en pia da princip suttamess a la Lescha
davart las abitaziuns secundaras. In'excepziun
e eventualmain giustifitgada per ils autos-ru-
lotta gronds che vegnan designads sco «che
sumeglian in campadi» e che vegnan plazzads
—analogamain ad ina rulotta abla per il traffic
u ad in camper —sin in campadi uffizial en ina
zona da campadi, che pon vegnir allontanads
plitost svelt resp. che n'en betg colliads fixa-
main e permanentamain cun il terren e che na
surpassan betg ina dimensiun da max. 25 m?
tar in'autezza da max. 2,80 m.

Tenor la decisiun dal Tribunal administrativ
federal dal 1. da favrer 2021 (decisiun nr.
A-4343/2018) pon dentant er ils alloschis
che vegnan designads en quest fegl d'infur-
maziun sco «che sumeglian ad in campadi»,
esser in'abitaziun secundara inadmissibla, quai
tut tenor il gener da lur plazzament, da lur
equipament e da lur confort. Sco autoritad
da construcziun sto la vischnanca giuditgar sin
basa da questas caracteristicas, sche l'alloschi
€ admissibel.

En cas d'autos-rulotta gronds ed en cas da
rulottas, che n'én betg pli abels per il traffic,
sto I'examinaziun vegnir fatga en mintga singul
cas. lIs criteris che ston vegnir examinads en:

| intenziun d'ina colliaziun fixa permanenta
(platta da fundament, francaziun, paraids,
plazza da seser, saiv, emplantaziuns e.u.v.,
che impedescha particularmain er da
schliar plitost svelt e senza gronda lavur
la colliaziun)

| construcziuns annexas da materialias diras
(terrassas, verandas u edifizis annexs)

| existenza da conducts d'aua e da conducts
d'aua persa, da conducts electrics

| grondezza da la surfatscha d'abitar, sutdi-
visiun en differentas stanzas

Sche la vischnanca giuditgescha che quest
alloschi sajain‘abitaziun enil senn da la Lescha
davart las abitaziuns secundaras (qg.v.d. ch'i
n'exista nagin bain movibel, nagina cuschina
e.u.v.), & el mo admissibel, sch'el ademplescha
las premissas sco abitaziun explotada turistica-
main enil senn dal'art. 7 al. 1 lit. b LAS. Q.v.d.
el sto vegnir offri en moda duraivla a giasts
exclusivamain per segiurns da curta durada
ed a las cundiziuns usitadas dal martga e dal
lieu ed explota en il rom d'ina interpresa d'allo-
schament organisada (per regla da manaders
da campadis). Lalloschi na dastga er betg esser
concepi en moda individuala (pia betg adatta
als basegns persunals dal proprietari).



Garanzia dal possess
per alloschis existents

IIs stabiliments d'alloschi ch'en vegnids const-
ruids legalmain e ch'existivan gia ils 11 da mars
2012, dastgan vegnir duvrads vinavant sco fin
ussa. En il rom d'ina renovaziun dastgan els
vegnir extendids per fin 30 pertschient u dis-
fatgs e reconstruids en la dimensiun vertenta
(senza extensiun). Stabiliments d'alloschi valan
sco construids legalmain, sch'els en vegnids
construids avant I'onn 1972, tranter ils onns
1972 e 1980 cun il consentiment dal chantun
u a partir da l'onn 1980 cun ina permissiun da
construcziun e cun ina permissiun EOZ resp.
sin basa d'in reglament approva dal chantun.

En cas da stabiliments d'alloschi ch'én veg-
nids construids sin basa d'ina permissiun da
construcziun communala u d'in reglament da
campadi communal betg approva dal chan-
tun, stoi vegnir examina, sch'els ston vegnir
tolerads pervia da la buna fai. Sch'els vegnan
remplazzads, ston els vegnir adattads — en
spezial en quai che reguarda la dimensiun da
I'edifizi — a las premissas tenor il fegl d'infur-
maziun qua avant maun.

Stabiliments d'alloschi che n'en betg vegnids
construids legalmain sin campadis existents
na giaudan nagina garanzia dal possess. Sch'igl
e pussaivel da survegnir posteriuramain ina
permissiun da construcziun, sto vegnir exa-
mina en il rom d'ina procedura EOZ u d'ina
procedura per la permissiun da construcziun.

Ulteriurs aspects che ston vegnir
resguardads cun planisar campadis

Tut ils projects ston correspunder a la legis-
laziun respectiva da la confederaziun, dal
chantun e da las vischnancas. En las proce-
duras da permissiun ston uschia p.ex. vegnir
resguardadas spezialmain er las suandantas
prescripziuns:

Zonas da privel

En la zona da privel 1 n'esi betg permess da
construir in campadi. Sch'in campadi exis-
tent sa chatta da nov en la zona da privel 1,
suenter che las zonas da privel én vegnidas
revedidas, sto il campadi vegnir serra u i sto
vegnir tschertgada ina plazza ordaifer la zona
da privel 1.

Per la zona da privel 2 vegni supponi che la
periclitaziun possia vegnir restrenschida cun
mesiras architectonicas da protecziun vi dals
edifizis, quai che n'é betg pussaivel en cas da
rulottas u da tendas. La determinaziun d'ina
zona da campadi respectivamain la gestiun
d'in campadi ch'e concepi per il staziunament
da rulottas u per l'installaziun da tendas n'e
pervia da quai betg permessa en la zona da
privel 2. Sch'in manaschi da campadi existent
vegn a sa chattar en ina zona da privel 2, per-
quai che las zonas da privel en vegnids veri-
fitgadas, sto la periclitaziun correspundenta
vegnir exclusa cun agid da mesiras adattadas
(p.ex. dustanza, rempar da lavinas). Sche quai
n'e betg pussaivel, sto il campadi vegnir trans-
feri en in lieu ordaifer las zonas da privel.

Spazi d'auas

En il spazi d'auas n'ési betg permess da con-
struir novs edifizis e stabiliments en connex
cun in campadi. Edifizis e stabiliments ch'en
vegnids construids en moda legala e confurm
a lur destinaziun én da princip protegids en
lur existenza.

Tenor la lescha davart la protecziun da las
auas (LPAuas)/ordinaziun davart la protecziun
da las auas (OPAuas) € il spazi d'auas il spazi
necessari, cun il qual vegnan garantidas las
funcziuns minimalas da la protecziun cunter
aua gronda, dal spazi da viver da las auas e da
l'utilisaziun da las auas.

Canera

A las zonas da campadi ston vegnir attribuids
grads da sensibilitad da canera (GS) tenor l'art.
43 da l'ordinaziun davart la protecziun cunter
canera (OPC). Tenor I'art. 41 al. 1 OPCvalan las
limitas da grevezza da la OPC mo per edifizis
cun locals sensibels a canera en il senn da
I'art. 2 al. 6 OPC. Latiers tutgan p.ex. las abita-
ziuns en l'edifizi da manaschi, in restaurant u
in kiosc. Stabiliments d'alloschi sco tendas,
rulottas, autos-rulotta e.u.v. en zonas da cam-
padi n'eén betg edifizis en il senn da la OPC e
n'eén pia betg protegids cunter funtaunas da
canera, er sch'in GS e vegni attribui.



Tuttina stuessi sche pussaivel vegnir guarda
che er las plazzas per eriger tendas, per
metter rulottas u autos-rulotta vegnian pre-
visas mo 13, nua ch'i n'en betg da spetgar
immissiuns da canera nuschaivlas u moles-
tusas — en ina distanza gronda avunda da
funtaunas da canera sco p.ex. plazzas da tir.
Per campadis che stuessan vegnir protegids
pli fitg cunter canera ha la vischnanca la pus-
saivladad da fixar en la lescha da construcziun
ch'il GS valia per tut la zona da campadi en il
senn da l'art. 41 al. 2 lit. b OPC.

Protecziun cunter
radiaziun nunionisanta

En la planisaziun stoi vegnir resguarda ch'i ston
vegnir observadas las limitas da I'implant —
p.ex. d'indrizs per telefonia mobila, da lingias
d'auta tensiun e.u.v. — en lieus cun in'utilisa-
ziun sensibla (LcUS) (art. 3 al. 3 da I'ordinaziun
davart la protecziun cunter radiaziuns nunioni-
santas [ORNI]). Sco LcUS valan en spezial locals
en edifizis, en ils quals persunas sa trategnan
regularmain durant in temp pli lung.

Campadis ed alloschis che vegnan duvrads per
campar na valan en general betg sco LcUS.
Tut tenor il gener e tut tenor l'intensitad da
['utilisaziun pon er alloschis che vegnan duv-
rads per campar esser LcUS. Quai sto vegnir
resguarda correspundentamain en la planisa-
ziun. En quest connex stoi vegnir resguarda
spezialmain ch'i sa tracta adina da LcUS en

cas da plazzas da giugar per uffants deter-
minadas tenor il dretg davart la planisaziun dal
territori ed en cas da plazzas da lavur perma-
nentas a l'intern d'edifizis. Sco plazza da lavur
permanenta vala in champ da lavur, sch'el &
occupa durant dapli che 2 % dis per emna
d'ina lavuranta u d'in lavurant u er da pliras
persunas ina suenter l'autra.

Guaud

Campadis ston da princip vegnir previs ordai-
fer il guaud. En cas da campadis en l'areal da
guaud sto la zona da campadi vegnir deter-
minada sco zona che surpostescha il guaud
ed i sto vegnir dumandada posteriuramain ina
permissiun per in‘utilisaziun dischavantagiusa
tenor I'art. 16 da la lescha dal guaud (LG) (ser-
vitut dal dretg forestal). Questa permissiun
furma la basa per approvar ina zona da cam-
padi che surpostescha il guaud. En I'areal da
guaud na dastgan pero da princip vegnir instal-
ladas naginas plazzas permanentas. Problems
poi dar en spezial en cas d'ina regiuvinaziun
dal guaud en il perimeter da campadi e con-
cernent la responsabladad en cas da bostgs
che cupitgan, da parts da bostgs, da naivu da
glatsch che crodan giu.

Noziuns

Edifizis e stabiliments necessaris per il mana-
schi: Recepziun, biro, restaurant. kiosc, locals
sanitars, stabiliments d'avertura, surfatschas
da sport e da gieu. Sche ulteriurs edifizis e
stabiliments én necessaris per il manaschi, sto
vegnir examina tut tenor la furma dal campadi.

Alloschi che sumeglian in campadi u alloschi
che vegn duvra per campar: Stabiliments d'al-
loschi cun ina surfatscha da basa (surfatscha
d'abitar) fin max. 25 m? che han mo in plaun
ed in'autezza da I'edifizi maximala da 3,80 m
(en cas d'in tetg plat da max. 2,80 m) e che
han avantcorps d'ina lunghezza maximala da
5 m e d'ina ladezza maximala da 2,5 m (sco
avantcorps valan avanttendas, avantcorps fixs
averts, pergolas u remisas d'urdains).

Urden da campadi: Cumplettaziun e preci-
saziun da la planisaziun d'utilisaziun oravant
tut concernent la dimensiun e concernent la
concepziun dals edifizis.

Plan da campadi: Cumplettaziun e precisaziun
da la planisaziun d'utilisaziun oravant tut con-
cernent l'arranschament raschunaivel da las
differentas utilisaziuns sco er concernent ina
integraziun optimala en la cuntrada.

Plazza permanenta: Da plazzas permanentas
resp. d'alloschis permanents vegni discurri,
sch'ina surfatscha vegn occupada dapli che
30 dis consecutivs da la medema pussaivladad
da pernottar. Sco plazzas permanentas valan
p.ex. plazzas stagiunalas, plazzas da residenza
e stabiliments da pernottaziun fixs u mobils
che pon vegnir occupads per in temp pli lung
sco chasettas da lain en furma d'in iglu (pod-
houses), tipis, bungalows.

Bain movibel/construcziun movibla: Sco bains
movibels ston vegnir chapids en quest connex
chasas moviblas sco autos-rulotta e rulottas,
er sche talas en installadas fixamain. Sch'ellas
possedan ina platta da fundament, n'en ellas
betg in bain movibel.

Permissiun globala da construcziun/permis-
siun globala EOZ: Cun ina permissiun globala
da construcziun/permissiun globala EOZ pon
vegnir permess plirs projects da construc-
ziun (plazzas permanentas, infrastructuras)
en moda globala.

Mobil Home (funtauna: Wikipedia): In auto-ru-
lotta grond, numna er «mobile home» u
«Mobil Home», & in'unitad d'abitar transpor-
tabla, da la quala I'endrizzament intern po
vegnir cumpareglia cun in'abitaziun. El € ina
tscherta rulotta engrondida che po dentant
vegnir transportada sur distanzas pli lungas
mo cun in camiun. Per al mover sin in campadi
u en in abitadi da rulottas posseda I'auto-ru-
lotta grond in simpel ischigl senza frains.

Plazzas per passants: Las plazzas per pas-
sants en previsas per passants e per turists
da vacanzas e dastgan vegnir occupadas da
tendas u da rulottas/autos-rulotta mo tem-
porarmain resp. per ina perioda da max. 30
dis consecutivs.

Abitaziun explotada turisticamain: In'abita-
ziun vala sco explotada turisticamain, sch'ina
tscherta intensitad dal diever & garantida. Ella
sto vegnir offrida en moda duraivla (er durant
la stagiun principala) a giasts exclusivamain
per segiurns da curta durada ed a las cundizi-
uns usitadas dal martga e dal lieu.



Funtaunas ed ulteriuras infurmaziuns

Glista da las funtaunas
da dretg citadas

Lescha federala dals 24 da schaner 1991
davart la protecziun da las auas (lescha davart
la protecziun da las auas, LPAuas; CS 814.20)
ed ordinaziun dals 28 d'october 1998 davart la
protecziun da las auas (OPAuas; CS 814.201).

Lescha federala dal 1. da fanadur 1966 davart
la protecziun da la natira e da la patria (LPNP;
CS 451).

Lescha federala dals 22 da zercladur 1979
davart la planisaziun dal territori (lescha
davart la planisaziun dal territori, LPT; CS 700)
ed ordinaziun dals 28 da zercladur 2000 davart
la planisaziun dal territori (OPT; CS 700.1).

Lescha federala dals 20 da mars 2015 davart
las abitaziuns secundaras (lescha davart las
abitaziuns secundaras, LAS; CS 702).

Uffizi per il svilup dal territori dal Grischun
(UST), plan directiv chantunal, chapitel 5, ver-
siun dal mars 2018; www.richtplan.gr.ch

Ordinaziun dals 15 da december 1986 davart
la protecziun cunter canera (OPC; CS 814.41).

Lescha dals 6 da december 2004 davart la pla-
nisaziun dal territori per il chantun Grischun
(LPTGR; DG 801.100) ed ordinaziun dals 24 da
matg 2005 davart la planisaziun dal territori
per il chantun Grischun (OPTGR; DG 801.110).

Ordinaziun dals 23 da december 1999 davart
la protecziun cunter radiaziuns nunionisantas
(ORNI; CS 814.710).

Agids d'execuziun, fegls
d'infurmaziun e models

Infurmaziuns davart las mesiras cunter elec-
trosmog da |'uffizi federal d'ambient (UFAM);
www.bafu.admin.ch

Fegl da coordinaziun dal plan directiv chan-
tunal dal Vallais, B.3 Camping, 14 da zercladur
2017; www.vs.ch

Manual concernent las zonas da privel 2017
da l'uffizi da guaud e privels da la natira e da
I'uffizi per il svilup dal territori; www.are.gr.ch

Model d'ina lescha da construcziun per
vischnancas grischunas (MLC 14) da l'associ-
aziun grischuna per la planisaziun dal territori;
www.bvr.ch

Agid d'execuziun tar la lescha davart las abita-
ziuns secundaras (LAS; CS 702) e tar l'ordina-
ziun davart las abitaziuns secundaras (OAS; CS
702.1) dal departament d'economia publica
e fatgs socials (DES) dal Grischun, zercladur
2016; www.gr.ch

Fegl d'infurmaziun «Agroturissem» da |'uffizi
per il svilup dal territori dal Grischun (UST) dal
december 2012; www.are.gr.ch

Fegl d'infurmaziun Plazzas da staziunament sin
manaschis agriculs da I'avrigl 2021.

Decisiun giudiziala

Decisiun dal Tribunal administrativ federal dal
1. da favrer 2021 (A-4343/2018)

